
TUNJANG
TRANSFORMASI
MODAL INSAN

DIGITAL PERNIAGAAN PRESTASI
& DATA

MODAL
INSAN PROSES

5 domain yang berbeza memberikan sokongan struktur kepada evolusi organisasi PSB

Menumpukan kepada peningkatan
keupayaan tenaga kerja dan anjakan

budaya melalui penilaian serta
kepimpinan.

Keutamaan Modal Insan

Penilaian Bakat
Kepimpinan

Kesiapsiagaan
Kumpulan Bakat

HASIL UTAMA (2026):
Kompetensi & Budaya - 90% Liputan

Pemimpin Berjaya & Kempen
Penambahbaikan Berterusan

TUNJANG
TRANSFORMASI

IT & DIGITAL

Menumpukan kepada permodenan
perusahaan dan kecekapan operasi

melalui sistem teras bersepadu.

Melaksanakan Sistem
Teras Bersepadu PSB

Pelancaran Internet
Korporat

HASIL UTAMA (2026):
Pemodenan - Sistem Teras

Bersepadu & Perintis Intranet
Korporat

Pada tahun 2026, penekanan khusus diletakkan pada modal insan dan IT/ digital
moden bagi memacu kecemerlangan operasi dan anjakan budaya syarikat



Penilaian kompetensi kepimpinan belum
disatukan 

Jawatan kritikal, talent pool dan successor
readiness belum dipetakan sepenuhnya

Mobilisasi staf dan data manpower bergantung
data lapuk

SOP dan proses kerja perlu diperkemas melalui
digitalisasi dan integrasi sistem

Leadership Talent Assessment (LTA) diwujudkan 

Jawatan kritikal dipetakan; talent pool capai 90%
liputan

Individual Development Plans (IDP) diwujudkan
dan didigitalisasi

SOP digitalisation, Vehicle Tracking System (VTS)
/ e-Stock/ Machine Operation System (MOS)
integration, CI campaign dan reward linkage

dilaksanakan

SELEPASSEBELUM

Transformasi
M O D A L  I N S A N

Objektif

Transformasi modal insan PSB
diterjemahkan kepada tindakan
berimpak tinggi melalui dua teras
utama: Competency Development,
Cultural Transformation. Inisiatif ini
memastikan organisasi memiliki
pemimpin yang berkualiti, tenaga
kerja yang bersedia serta budaya
yang cekap dan berinovasi.

1.  Pembangunan Kompetensi
2.  Digitalisasi SOP

Menterjemahkan strategi HR Transformation
kepada deliverables praktikal: Leadership Talent
Assessment (LTA), pemetaan jawatan kritikal,
mobilisasi staf, successor readiness, Individual
Development Plans (IDP), SOP digitalisasi
tatacara pengendalian standard dan budaya
penambahbaikan.

Memperkasa Bakat, Memacu
Prestasi & Membina Masa Depan

Fokus Utama 2026 Impak Strategik
1.Organisasi lebih tangkas dan bersedia

menghadapi perubahan
2.Produktiviti dan kecekapan operasi meningkat
3.Bakat diperkasa, kepimpinan masa depan

terjamin
4.Proses lebih standard, cekap dan berintegrasi
5.Budaya penambahbaikan berterusan membina

organisasi berprestasi tinggi



SEBELUM SELEPAS

Sistem terpisah mengikut fungsi

Proses manual dan maklumat berulang

Dashboard/ analytics belum matang

Komunikasi dalaman, borang, polisi dan SOP
berselerak

Core system merangkumi Finance, HR, Plantation
& reporting

Intranet korporat sebagai pusat komunikasi,
helpdesk, polisi, borang & SOP

Data lebih mudah dikongsi dan dilapor

Penggunaan digital lebih meluas

Kesediaan AI & keselamatan siber perlu
diperkukuh

Asas kepada AI, analytics dan smart enterprise

Objektif
Transformasi digital bukan sekadar
penggunaan teknologi tetapi
perubahan cara kerja dan budaya
organisasi bagi menyampaikan
perkhidmatan yang lebih pantas,
tepat dan bernilai tinggi.

1.PSB Core Integrated System
2.PSB Corporate Intranet

Fokus strategik: memodenkan proses bisnes,
meningkatkan kecekapan operasi dan keputusan
berasaskan data, mengukuhkan tadbir urus digital
serta keselamatan siber, memperluas penggunaan
automasi dan menyediakan asas AI, data analytics
dan smart enterprise.

Memacu PSB ke Arah
Organisasi Berdaya Saing

Projek Utama 2026 Impak Strategik
1.Kecekapan Operasi Meningkat: Proses lebih pantas,

automasi mengurangkan kerja manual dan kos
2.Keputusan Berdasarkan Data: Data lebih mudah

diakses, dikongsi dan dianalisis untuk keputusan
yang lebih tepat

3.Tadbir Urus Digital & Keselamatan Siber
Diperkukuh: Sistem lebih selamat, akses terurus dan
pematuhan lebih baik

4.Kolaborasi & Komunikasi Lebih Berkesan: Maklumat
mudah dicapai, komunikasi dalaman lebih efisien
dan telus

5.Asas Kepada AI, Analytis & Smart Enterprise:
Mewujudkan organisasi yang lebih adaptif, inovatif
dan bersedia untuk masa depan 

Transformasi
D I G I T A L

TEKNOLOGI DRON
TERAS INOVASI OPERASI LADANG

BERUAS, APRIL 2026 – Ladang Gugusan
Beruas terus memperkukuh inovasi dalam
operasi perladangan menerusi penggunaan
teknologi dron sebagai sebahagian daripada
program Pengurusan Penyakit dan Perosak
Bersepadu (IPDM). Sebanyak dua unit dron kini
digunakan dalam fasa percubaan bagi menilai
keberkesanan teknologi ini dalam meningkatkan
ketepatan dan kecekapan kawalan perosak
serta penyakit tanaman.

Teknologi dron membolehkan semburan racun
perosak dan racun kulat dilaksanakan secara
lebih tepat, seragam dan tertumpu pada
kawasan sasaran. Berbanding kaedah
semburan konvensional, pendekatan ini
berupaya meningkatkan keberkesanan rawatan
di samping mengurangkan pembaziran bahan
kimia pertanian. 

Dari sudut operasi, penggunaan dron turut
membuka ruang kepada kaedah kerja yang
lebih efisien dengan mengurangkan
kebergantungan terhadap tenaga kerja manual
serta memudahkan rawatan di kawasan yang
sukar diakses. 

Pada masa yang sama, teknologi ini membantu
meningkatkan keselamatan pekerja dengan
meminimumkan pendedahan langsung kepada
bahan kimia pertanian. 

Pelaksanaan inisiatif ini merupakan langkah ke
arah penerapan pertanian tepat (precision
agriculture), iaitu penggunaan teknologi bagi
mengoptimumkan sumber dan meningkatkan
kecekapan pengurusan tanaman. Pendekatan
ini membolehkan operasi ladang bergerak ke
arah pengurusan yang lebih sistematik dan
berasaskan teknologi.

Fasa percubaan ini turut mencerminkan usaha
berterusan PSB dalam meneroka penyelesaian
moden yang berpotensi mentransformasikan
operasi perladangan. Melalui penggunaan
teknologi yang bersesuaian, PSB menyasarkan
pengurusan ladang yang lebih cekap, selamat
dan mampan,sekali gus membina asas kepada
peningkatan produktiviti serta daya saing
operasi dalam jangka panjang.



PELANCARAN PELAN ANTIRASUAH
ORGANISASI (OACP) PSB 2026 - 2030

Majlis

IPOH, 28 Mei 2026 – Kumpulan Perbadanan Ekonomi Islam Perak Sdn Bhd (PSB) telah melakar
satu lagi langkah penting dalam memperkukuh budaya integriti dan tadbir urus beretika menerusi
penganjuran Majlis Pelancaran Pelan Antirasuah Organisasi (OACP) 2026–2030, Buku
Panduan Integriti dan Ikrar Bebas Rasuah (IBR) pada 20 Mei 2026 bertempat di Hotel
Casuarina @ Meru, Ipoh.

Majlis penuh berprestij tersebut telah disempurnakan oleh Dato' Azmi
Bin Kamaruzaman, Timbalan Ketua Pesuruhjaya (Pencegahan),
Suruhanjaya Pencegahan Rasuah Malaysia sebagai simbol sokongan
dan keyakinan terhadap komitmen PSB dalam memperkasakan
agenda integriti organisasi. Program ini telah menghimpunkan kira-
kira 130 peserta yang terdiri daripada warga kerja Kumpulan PSB,
kontraktor serta pembekal. Kehadiran 14 syarikat kontraktor dan
pembekal turut mencerminkan sokongan padu pihak berkepentingan
dalam mendukung usaha memperkukuh budaya kerja yang telus,
amanah dan bebas rasuah.

Pelaksanaan majlis ini bukan sekadar simbolik pelancaran dokumen
organisasi, malah menjadi manifestasi kesungguhan Kumpulan PSB
dalam membina organisasi yang lebih berintegriti, dipercayai dan
dihormati. OACP 2026–2030 akan menjadi panduan strategik
organisasi dalam memperkukuh sistem tadbir urus, meningkatkan
akauntabiliti serta membudayakan integriti dalam setiap lapisan
organisasi.

Secara keseluruhannya, majlis telah berlangsung dengan jayanya dan
berakhir pada jam 12.00 tengah hari. Penganjuran program ini diharap
menjadi pemangkin kepada pembentukan budaya kerja cemerlang
dan organisasi yang berteraskan integriti demi kelangsungan serta
kecemerlangan Kumpulan PSB pada masa hadapan.

Peluang kolaborasi, perkongsian kepakaran
serta pendekatan strategik sektor hartanah

KUNJUNGAN HORMAT MAJLIS AMANAH
RAKYAT (MARA) KE PSB

IPOH, 25 JULAI 2026 –
Perbadanan Ekonomi Islam
Perak Sdn Bhd (PSB) telah
menerima Kunjungan Hormat
Majlis Amanah Rakyat (MARA)
Negeri Perak yang
berlangsung di Bilik Ibn
Khaldun, Ibu Pejabat PSB.
Kunjungan yang diadakan atas
permohonan pihak MARA ini
menjadi   platform    awal   bagi

meneroka potensi kerjasama
strategik antara kedua-dua
organisasi, khususnya dalam
sektor pembangunan hartanah
di Negeri Perak. Sesi
kunjungan ini mencerminkan
komitmen PSB dalam
memperkukuh jaringan
kerjasama dengan agensi
kerajaan dan institusi strategik
bagi  mengenal   pasti  peluang

pembangunan yang mampu
memberi manfaat kepada
masyarakat serta menyokong
agenda pembangunan
ekonomi negeri. Melalui
pertemuan ini, kedua-dua
pihak berpeluang berkongsi
pandangan, kepakaran dan
aspirasi ke arah mewujudkan
kerjasama yang berimpak
tinggi.

Perbincangan dua hala berlangsung dalam suasana
yang profesional dan konstruktif dengan memberi
tumpuan kepada potensi pembangunan projek
hartanah yang boleh diterokai secara bersama. Antara
perkara yang dibincangkan termasuk peluang
kolaborasi, perkongsian kepakaran serta pendekatan
strategik yang mampu menyokong pembangunan
sektor hartanah secara mampan dan memberi nilai
tambah kepada kedua-dua organisasi.

Delegasi MARA Negeri Perak diketuai oleh Puan
Yuhaniz Binti Mohamad Padil, Pengarah MARA Negeri
Perak, yang hadir bersama pegawai-pegawai kanan
bagi membincangkan peluang kerjasama yang
berpotensi dilaksanakan pada masa hadapan.
Kehadiran delegasi ini disambut oleh Tuan Amirul
Hakim Bin Abdullah, Ketua Pegawai Eksekutif
Kumpulan PSB dalam sesi yang turut membuka ruang
kepada pertukaran idea serta perkongsian
pengalaman berkaitan pembangunan hartanah dan
pemerkasaan ekonomi.

Walaupun ini merupakan pertemuan
awal, kunjungan ini menjadi langkah
penting dalam membina hubungan
strategik antara PSB dan MARA Negeri
Perak serta meneroka peluang
kerjasama yang mampu menyumbang
kepada pembangunan ekonomi,
pemerkasaan aset dan penciptaan nilai
jangka panjang. PSB akan terus
memperkukuh kolaborasi strategik bagi
menyokong pembangunan mampan
dan agenda ekonomi Islam di Negeri
Perak.

KUNJUNGAN HORMATKUNJUNGAN HORMAT

MEMPERKUKUH INSTITUSI WAKAF

“DARIPADA ASET
KEPADA MANFAAT UMMAH”

Susulan pertemuan tersebut, kedua-dua pemimpin turut
terlibat dalam rakaman podcast khas bertajuk “Wakaf Hilang,
Umat Terpinggir”, yang mengetengahkan kepentingan
memelihara, mengurus dan memperkasakan institusi wakaf
demi manfaat generasi akan datang.

Program diteruskan dengan lawatan berpandu ke sekitar
Hotel Warisan Taiping, yang memberi gambaran mengenai
model pembangunan aset wakaf secara produktif melalui
kerjasama strategik antara JAWHAR dan MAIPk.
Sebahagian keuntungan yang dijana turut dikembalikan
kepada masyarakat, mewujudkan kitaran nilai yang mampan
melalui pembangunan aset, penjanaan hasil dan pengagihan
manfaat kepada ummah.

TAIPING, 29 Jun 2026 – Hotel
Warisan Taiping telah menjadi
lokasi kunjungan hormat Ketua
Pengarah Jabatan Wakaf, Zakat
dan Haji (JAWHAR), Dato' Mohd
Zaidi bin Ramli, yang
mengadakan pertemuan bersama
Ketua Pegawai Eksekutif Majlis
Agama Islam dan ‘Adat Melayu
Perak (MAIPk), Encik Syamsul
Hazeman bin Md. Salleh. Turut
hadir, Ketua Pegawai Eksekutif
Kumpulan PSB, Tuan Amirul
Hakim bin Abdullah.

KETUA PENGARAH JAWHAR KE
HOTEL WARISAN, TAIPING
KETUA PENGARAH JAWHAR KE
HOTEL WARISAN, TAIPING

Hotel Warisan Taiping menjadi contoh bahawa pengurusan wakaf yang strategik bukan sahaja
mampu menjana pendapatan, malah menghasilkan nilai ekonomi dan sosial yang berterusan serta
memberi impak kepada masyarakat.

“Wakaf bukan sekadar aset, tetapi potensi yang
perlu dibangunkan demi manfaat generasi akan
datang.”

Pertemuan ini menjadi platform
untuk memperkukuh hubungan
strategik serta bertukar
pandangan mengenai
pembangunan dan pemerkasaan
wakaf sebagai instrumen yang
mampu menjana manfaat
berterusan serta menyumbang
kepada pembangunan
sosioekonomi masyarakat Islam.

JALINAN STRATEGIK PEMEGANG TARUH

PASIR SALAK, 28 April 2026 –
Ladang Gugusan Lekir (LGL)
dan Ladang Gugusan Kg Gajah
telah menganjurkan Program
Libat Urus Strategik bertempat
di Dewan Kuliah, Kolej Komuniti
Pasir Salak sebagai platform
memperkukuh hubungan dan
kerjasama antara pihak ladang
dengan pemegang taruh.

Memperkukuh Komunikasi
dan Kerjasama Pemegang
Taruh ke Arah Pengurusan
Ladang Mampan.

Sesi yang berlangsung dari 9.00
pagi hingga 1.00 petang itu
memberi ruang kepada pihak
ladang untuk berkongsi
maklumat berkaitan operasi
semasa, inisiatif kemampanan
serta isu-isu berkaitan
pengurusan ladang.
Pendekatan ini penting dalam
memastikan pemegang taruh
mendapat pemahaman yang
lebih jelas mengenai
perkembangan operasi dan
usaha yang dilaksanakan oleh
pihak ladang.

Pertemuan tersebut turut membuka ruang
komunikasi dua hala apabila peserta
berpeluang menyuarakan pandangan,
cadangan dan maklum balas melalui
perbincangan secara terbuka dan konstruktif.
Input daripada pemegang taruh menjadi
elemen penting dalam membantu pihak ladang
memahami perspektif serta perkara yang
memerlukan perhatian bersama.

Lebih daripada sesi perkongsian maklumat,
pertemuan ini mencerminkan pendekatan LGL
yang   mengutamakan   keterlibatan  pemegang

“Pengurusan ladang yang mampan turut dibina melalui komunikasi terbuka, persefahaman dan
kerjasama berterusan bersama pemegang taruh.”

taruh dalam menyokong pengurusan ladang
yang bertanggungjawab dan mampan.
Komunikasi yang berterusan dapat membina
persefahaman, mengukuhkan kepercayaan
serta mewujudkan hubungan kerjasama yang
lebih kukuh dalam jangka panjang.

Melalui pendekatan libat urus yang terbuka dan
konstruktif, LGL terus memperkukuh hubungan
dengan pemegang taruh sebagai sebahagian
daripada usaha memastikan operasi
perladangan dilaksanakan secara
bertanggungjawab, responsif dan mampan.

Ladang Gugusan Lekir & Kg. Gajahi



JALINAN STRATEGIK PEMEGANG TARUH

Pematuhan &
Kemampanan

Komitmen terhadap piawaian
MSPO, ISO dan keperluan

perundangan bagi memastikan
pengurusan ladang yang
bertanggungjawab dan

mampan.

Memperkukuh Kerjasama,
Memacu Kelestarian
SG. CHAROK, 24 April 2026
– Ladang RTB Sg. Charok
telah menganjurkan Sesi Libat
Urus Pihak Berkepentingan
2026 sebagai platform
memperkukuh komunikasi,
membina persefahaman serta
menyelaraskan kerjasama
antara pihak pengurusan
ladang dan pemegang taruh
yang berkaitan dengan
operasi.

Program ini menghimpunkan
wakil agensi kerajaan, komuniti
setempat, kontraktor, pekerja
serta wakil ladang
berhampiran, sekali gus
membuka ruang kepada
perkongsian maklumat secara
telus mengenai perkembangan
semasa dan hala tuju
pengurusan Ladang RTB Sg.
Charok.

Antara perkara utama yang
diketengahkan ialah prestasi
pengeluaran Buah Tandan
Segar (BTS),                inisiatif 

peningkatan produktiviti serta
perancangan program
Tanggungjawab Sosial
Korporat (CSR) bagi tahun
2026. Perkongsian ini memberi
gambaran menyeluruh
mengenai usaha ladang dalam
mengimbangi pencapaian
operasi dengan
tanggungjawab terhadap
komuniti dan pihak
berkepentingan.

Aspek kemampanan turut
menjadi agenda penting
apabila pihak pengurusan
menegaskan komitmen
terhadap amalan perladangan
yang bertanggungjawab
menerusi pematuhan piawaian
MSPO, ISO serta keperluan
perundangan berkaitan.
Pendekatan ini menjadi asas
dalam memastikan prestasi
ladang dipacu bukan sahaja
melalui produktiviti, tetapi juga
melalui tadbir urus dan
pematuhan yang konsisten.

Program diakhiri dengan sesi
dialog terbuka yang memberi
peluang kepada peserta
mengemukakan pandangan,
cadangan serta maklum balas
secara konstruktif sebelum
diteruskan dengan jamuan
mesra. Input daripada
pemegang taruh menjadi nilai
penting dalam membantu
pengurusan memahami isu di
lapangan serta mengenal pasti
ruang penambahbaikan.

Melalui keterlibatan berterusan
bersama pihak
berkepentingan, Ladang RTB
Sg. Charok memperkukuh
pendekatan pengurusan yang
produktif, responsif dan
mampan, di samping membina
hubungan jangka panjang
berasaskan kepercayaan dan
kerjasama.

Ladang RTB Sg. Charok



JALINAN STRATEGIK PEMEGANG TARUH

Aspek kemampanan dan tadbir urus turut diberi
penekanan melalui perkongsian mengenai misi
dan visi syarikat serta komitmen terhadap
pematuhan pensijilan Malaysian Sustainable
Palm Oil (MSPO) dan Sistem Pengurusan
Kualiti ISO. Pendekatan ini mencerminkan
usaha untuk memastikan prestasi operasi
bergerak seiring dengan amalan pengurusan
yang bertanggungjawab dan berkualiti.

Ladang Gugusan MAIPk Sungkai 

SUNGKAI, 13 April 2026 – Ladang Gugusan
Sungkai telah menganjurkan Sesi Mesyuarat
Pihak Berkepentingan di Ladang MAIPk
Sungkai sebagai platform komunikasi dua hala
antara pihak pengurusan ladang dengan
pemegang taruh yang terlibat secara langsung
dan tidak langsung dalam operasi perladangan.

Sesi tersebut menghimpunkan wakil pekerja,
agensi kerajaan, pengurusan ladang sekitar,
penduduk setempat serta kontraktor bagi
berkongsi perkembangan operasi, menyelaras
kepentingan bersama dan membina
persefahaman yang lebih kukuh antara pihak
ladang dengan komuniti.

Antara agenda utama yang dibentangkan ialah
aktiviti teras Ladang Gugusan Sungkai
melibatkan penuaian dan jualan Buah
Tandan Segar (BTS). Pihak pengurusan turut
berkongsi perancangan aktiviti
Tanggungjawab Sosial Korporat (CSR) bagi
tahun 2026, sebagai sebahagian daripada
usaha memastikan operasi ladang turut
memberi nilai kepada masyarakat di kawasan
sekitarnya.

Membina Kepercayaan Melalui
Komunikasi dan Kerjasama yang Erat.

Sesi kemudiannya diteruskan dengan ruang
soal jawab secara interaktif, membolehkan
pemegang taruh menyuarakan pandangan,
maklum balas dan perkara berkaitan operasi
ladang secara terbuka. Pertemuan diakhiri
dengan jamuan makan yang turut membuka
ruang interaksi lebih dekat antara pihak
pengurusan dan para peserta.

Melalui libat urus secara berterusan, Ladang
Gugusan Sungkai berusaha membina
hubungan berasaskan komunikasi terbuka,
kepercayaan dan kerjasama, sekali gus
menyokong pengurusan perladangan yang
lebih responsif dan mampan.

Pelaksanaan program ini turut mencerminkan keprihatinan agensi tempatan dalam memperluas
usaha kebajikan serta memastikan golongan yang memerlukan terus disantuni. Pendekatan agihan
secara meluas membolehkan manfaat program disampaikan kepada komuniti asnaf di pelbagai
kawasan di Negeri Perak.

Lebih daripada sekadar penyerahan bekalan makanan, inisiatif ini membawa nilai keprihatinan,
perkongsian rezeki dan tanggungjawab sosial dalam membantu meningkatkan kesejahteraan
masyarakat. PSB akan terus memperkukuh usaha yang mampu menghubungkan keupayaan
operasi organisasi dengan keperluan komuniti, selaras dengan aspirasi untuk mewujudkan impak
sosial yang mampan.

BEKALAN
DAGING SEGAR
BEKALAN DAGING SEGAR: MENYANTUNI
ASNAF, MERINGANKAN BEBAN KEHIDUPAN

Perbadanan Ekonomi Islam Perak Sdn Bhd
(PSB) telah melaksanakan Program Bekalan
Daging Segar sebagai salah satu inisiatif
kebajikan bagi menyantuni golongan asnaf,
khususnya fakir dan miskin di seluruh Negeri
Perak.

Program ini bertujuan membantu meringankan beban kos sara hidup golongan fakir dan miskin
melalui penyediaan bekalan makanan asas yang dapat dimanfaatkan oleh penerima serta keluarga
masing-masing.

Sebanyak 4,150 kilogram daging segar telah diagihkan kepada 4,150 orang golongan asnaf di
seluruh Negeri Perak. Bekalan daging tersebut merupakan hasil daripada pengurusan ternakan
PSB di Ladang Gelung Pepuyu dan Ladang Ar-Ridzuan, Beruas sekali gus memperlihatkan
bagaimana aktiviti perniagaan dan pengurusan aset PSB dapat diterjemahkan kepada manfaat
secara langsung kepada masyarakat.

“4,150 kilogram daging segar diagihkan — daripada hasil pengurusan ternakan PSB kepada manfaat
asnaf di seluruh Negeri Perak.”



Kerja-kerja
Menciping
pokok sawit
sedang
dilakukan di
Ladang RTB
Hulu Ijok

TANAMAN SEMULA BERSTRUKTUR, ASAS
KEPADA LADANG LESTARI

HULU IJOK, 23 Mei 2026 – Pengurusan Ladang
Gugusan Utara (LGU) telah memulakan Program
Tanaman Semula Fasa 2 Tahun 2026 di Ladang
Gugusan Utara RTB Hulu Ijok, Perak, melibatkan
kawasan seluas 70.48 hektar.

Pelaksanaan program ini merupakan sebahagian
daripada usaha berterusan dalam memastikan
pengurusan ladang kekal produktif, terancang dan
mampan bagi menyokong prestasi operasi jangka
panjang. Antara kerja utama yang telah dilaksanakan
ialah proses menciping pokok sawit menggunakan
tiga unit jentera. Proses ini mengambil masa kira-kira
satu bulan untuk disiapkan bagi keseluruhan kawasan
seluas 70.48 hektar.

Bagi memastikan setiap kerja dilaksanakan mengikut
spesifikasi yang ditetapkan, setiap jentera dikawal
selia oleh seorang mandor. Pemantauan turut
memberi penekanan kepada susunan sisa cip yang
ditempatkan secara teratur dalam satu barisan di
kawasan yang telah ditandakan, sekali gus
memastikan tapak berada dalam keadaan lebih
tersusun untuk fasa kerja seterusnya.

Sebelum kerja tanaman semula dimulakan setiap
hari, sesi taklimat semasa roll call turut dilaksanakan
kepada tenaga kerja bagi menyelaras tugasan,
memperjelas skop kerja serta memastikan setiap
aktiviti bergerak mengikut jadual dan perancangan
yang telah ditetapkan.

Pelaksanaan Tanaman Semula berfasa ini
mencerminkan pendekatan pengurusan ladang yang
menitikberatkan perancangan, disiplin operasi dan  
kecekapan  penggunaan  sumber.  Langkah  ini juga
menjadi sebahagian daripada usaha memperbaharui
aset tanaman secara sistematik bagi memastikan
kesinambungan hasil dan produktiviti ladang pada
masa hadapan.

Secara keseluruhannya, program ini
menjadi satu lagi langkah penting ke
arah membina operasi perladangan
yang lebih berdaya tahan, efisien dan
mampan, selaras dengan keperluan
pembangunan sektor perladangan yang
lebih terancang.

Sesi taklimat
sebelum

melaksanakan
kerja bersama

kontraktor
untuk

tanaman
semula fasa 2

“70.48 Hektar Diteroka Semula Melalui Program Tanaman Semula Fasa 2 Tahun 2026”

WAKALAH  ZAKAT
RM707,500 AGIHAN 

AGIHAN ZAKAT WAKALAH

Perbadanan Ekonomi Islam Perak
Sdn Bhd (PSB) melalui Bahagian
Syariah terus memperkukuh
peranannya sebagai Wakalah
Zakat yang dilantik oleh Majlis
Agama Islam dan ‘Adat Melayu
Perak (MAIPk) bagi memastikan
manfaat zakat disalurkan secara
berkesan kepada institusi dan
komuniti yang memenuhi kategori
asnaf.

Sepanjang tempoh tersebut, PSB
melaksanakan pendekatan turun
padang melalui siri kunjungan dan
perbincangan bersama pelbagai
institusi di Negeri Perak. Inisiatif ini
bertujuan memperkenalkan
peranan PSB sebagai rakan
wakalah dalam pengagihan zakat,
selain memberi penerangan
berkaitan skim bantuan Wakalah
Zakat, kelayakan dan proses
permohonan. Pendekatan ini turut
membolehkan PSB memahami
keperluan pemohon dengan lebih
dekat sebelum bantuan
dipertimbangkan.

Antara institusi yang disantuni termasuk pusat
pemulihan komuniti, hospital, institusi kebajikan, masjid,
sekolah serta agensi keselamatan. Usaha ini
mencerminkan pendekatan proaktif PSB dalam
memperluas capaian Wakalah Zakat kepada pihak
yang berpotensi memenuhi kriteria penerima.

Sehingga tempoh pelaporan, keseluruhan peruntukan
Wakalah Zakat berjumlah RM707,500.00 telah
dimanfaatkan sepenuhnya bagi menyalurkan bantuan
kepada pemohon yang layak. Antara inisiatif yang
dilaksanakan ialah penyerahan Bantuan Wakalah Zakat
kepada Surau Al-Ikhlas, Kampung Gua Petai, Selama
bagi kerja pembaikan dan penambahbaikan sistem
audio surau selepas pengesahan kelayakan penerima.

Melalui pengurusan yang teratur dan pendekatan turun
padang, PSB komited memastikan amanah Wakalah
Zakat disampaikan dengan penuh tanggungjawab,
sekali gus memperluas manfaat dan menyemai
kebaikan kepada ummah.

IPOH, 22 Mei 2026 – Warga SMK Anderson, Ipoh telah
menganjurkan Kejohanan Olahraga Tahunan Kali Ke-107 sebagai
platform mencungkil bakat sukan dan memupuk semangat
kesukanan dalam kalangan pelajar. Perbadanan Ekonomi Islam
Perak Sdn Bhd (PSB) turut menyertai program ini sebagai tanda
sokongan terhadap pembangunan pendidikan dan modal insan di
peringkat komuniti.

Penyertaan PSB merupakan sebahagian daripada komitmen
tanggungjawab sosial korporat (CSR) dalam menyokong pembangunan
generasi muda melalui pendidikan, kepimpinan dan penglibatan komuniti.
Inisiatif ini turut mencerminkan usaha PSB memperkukuh hubungan
dengan institusi pendidikan di Negeri Perak.

Kejohanan yang menghimpunkan kira-kira 500 pelajar dan guru
berlangsung dalam suasana meriah dengan pelbagai acara
olahraga, termasuk perbarisan rumah sukan, lumba lari dan
pertandingan padang. Persembahan pancaragam sekolah turut
memeriahkan kejohanan.

Majlis telah disempurnakan oleh Tuan Amirul Hakim Bin
Abdullah, Ketua Pegawai Eksekutif Kumpulan PSB, selaku
tetamu kehormat dan perasmi. Dalam ucapannya, beliau
menekankan kepentingan keseimbangan antara pencapaian
akademik dan kokurikulum dalam membentuk pelajar yang
berdaya saing dan berintegriti. Beliau turut menyampaikan hadiah
kepada para pemenang serta berkesempatan menyantuni warga
sekolah.

PERASMIAN KEJOHANAN
SUKAN TAHUNAN 

SMK ANDERSON KALI KE-107

Secara keseluruhannya, kejohanan ini berjaya menjadi
platform membudayakan gaya hidup sihat, semangat
kesukanan dan perpaduan dalam kalangan warga sekolah.
PSB akan terus menyokong pelbagai inisiatif komuniti yang
memberi impak positif kepada pembangunan generasi
muda dan kemajuan Negeri Perak.

Program ini memberi penekanan kepada penghayatan dan penerapan nilai Islam secara
praktikal dalam budaya kerja, etika serta pelaksanaan tanggungjawab harian. Melalui
pendekatan turun padang, warga kerja dan barisan pengurusan diberi pendedahan mengenai
kepentingan menjadikan nilai-nilai Islam sebagai panduan dalam membentuk persekitaran kerja
yang positif, berintegriti dan bertanggungjawab.

Ladang Kampung Gajah

Ladang MAIPk Sungkai

Ladang Hulu Ijok

Ladang Sg. Charok

Ladang PSB Perdana Lekir

Ladang Gelung Pepuyu

Ladang Labuk Sugut

Ladang Mutiara Ledang

Hotel Warisan Taiping

Pusat Dialisis Ahmad Khalif

Perbadanan Ekonomi Islam Perak Sdn Bhd (PSB) terus
memperkukuh pembudayaan nilai-nilai Islam dalam organisasi
menerusi pelaksanaan Program Penerapan Nilai-Nilai Islam yang
melibatkan warga kerja di operasi perladangan PSB di Perak dan
Sabah, Hotel Warisan Taiping serta Pusat Hemodialisis.

Sepanjang tempoh tersebut, program telah dilaksanakan di
Ladang Kampung Gajah, Ladang MAIPk Sungkai, Ladang
Hulu Ijok, Ladang Sungai Charok, Ladang PSB Perdana Lekir,
Ladang Gelung Pepuyu, Ladang Labuk Sugut dan Ladang
Mutiara Ledang,selain Hotel Warisan Taiping dan Pusat
Hemodialisis. Pelaksanaan merentasi pelbagai lokasi ini
memastikan mesej dan penghayatan nilai Islam dapat
diperluaskan kepada warga kerja di seluruh operasi Kumpulan
PSB.

Lebih daripada sekadar pengisian kerohanian, program ini
menjadi platform untuk menyemai nilai amanah, integriti,
disiplin, tanggungjawab dan kebersamaan sebagai asas dalam
melaksanakan tugas serta membina hubungan yang harmoni
di tempat kerja.

Melalui Program Penerapan Nilai-Nilai Islam, PSB terus
komited dalam membentuk budaya organisasi yang bukan
sahaja menekankan kecemerlangan dalam prestasi, malah
berpaksikan nilai dan prinsip Islam dalam setiap aspek
pekerjaan.

PENERAPAN NILAI ISLAM PERKUKUH BUDAYA
KERJA DAN TADBIR URUS PSB

PEMBUDAYAAN TADBIR URUS
BERASASKAN SYARIAH

“Membudayakan nilai Islam,
memperkukuh integriti dan membina

kecemerlangan warga PSB.”



8

KUMPULAN PSB 2026 

Turut diserikan dengan sesi penghargaan dan perpisahan kepada Encik Azizan Bin Jaafar,
Ketua Pegawai Kewangan PSB, sebagai tanda penghargaan atas jasa dan sumbangan beliau
sepanjang berkhidmat bersama PSB.

Secara keseluruhannya, majlis berlangsung dalam suasana harmoni dan penuh kekeluargaan,
sekali gus memperkukuh nilai ukhuwah, semangat kekitaan dan budaya kerja yang positif dalam
kalangan warga kerja PSB.

Majlis Hari Raya

IPOH, 10 April 2026 – Kumpulan PSB telah menganjurkan
Majlis Hari Raya Kumpulan PSB 2026 di Perbadanan
Ekonomi Islam Perak Sdn Bhd yang melibatkan warga
kerja daripada seluruh bahagian dalam PSB.

Majlis tahunan ini menjadi platform untuk menghimpunkan
warga kerja dalam suasana penuh kemesraan, kesyukuran
dan ukhuwah sempena sambutan Hari Raya Aidilfitri, di
samping mengeratkan hubungan antara PSB dan Majlis
Agama Islam dan ‘Adat Melayu Perak (MAIPk) serta
sesama warga kerja.

Majlis dimeriahkan dengan juadah bawaan (potluck) yang
mencerminkan semangat kebersamaan warga kerja.
Program ini disertai kira-kira 90 orang warga kerja PSB
dan tetamu jemputan, termasuk Ahli Lembaga Pengarah
PSB serta wakil MAIPk.

Bersempena sambutan Aidiladha 2026, Kelab SERASI telah melaksanakan Program Korban
SERASI sebagai inisiatif mengangkat nilai pengorbanan, perkongsian rezeki dan tanggungjawab
sosial kepada masyarakat.

Program ini melibatkan 14 peserta korban dan dua ekor lembu Gred B, dengan penglibatan
bersama 25 sukarelawan warga kerja PSB dalam proses penyembelihan, penyediaan serta
agihan daging. Turut hadir ialah Ketua Pegawai Eksekutif Kumpulan PSB, Tuan Amirul Hakim
Bin Abdullah, yang menyantuni peserta dan sukarelawan.

Hasil korban berjaya diagihkan kepada kira-kira 140 penerima, termasuk pesakit dialisis,
penduduk setempat di Beruas serta warga kerja Kumpulan PSB. Agihan ini mencerminkan usaha
SERASI memanfaatkan keupayaan pengurusan ternakan untuk memberi manfaat secara
langsung kepada masyarakat.

Secara keseluruhannya, program Korban SERASI bukan sahaja menyemarakkan semangat
Aidiladha, malah memperlihatkan komitmen organisasi dalam berkongsi rezeki, menggembleng
tenaga dan menyumbang kepada kesejahteraan komuniti.

MENGHAYATI ERTI PENGORBANAN

susulan dapat diambil dengan
segera.

Pelaksanaan Medical
Surveillance dan Audiometrik
juga membuktikan komitmen
pihak ladang dalam menjaga
kebajikan pekerja serta
memastikan persekitaran kerja
yang lebih selamat, sihat dan
mematuhi kehendak
perundangan.

PROGRAM LADANG
PERKEMBANGAN

SABAH

PAITAN, 19 April 2026 -
Lawatan pengurusan ini turut
disertai dengan majlis makan
bersama sebagai medium
merapatkan hubungan antara
pekerja dan pihak pengurusan
di samping menyampaikan
amanat serta hala tuju kerja.

Program ini memberi peluang
kepada pihak pengurusan
untuk berinteraksi secara lebih
dekat dengan warga kerja
ladang,                    mendengar

pandangan pekerja serta
memperkukuh semangat
kerjasama dalam suasana yang
harmoni dan positif.

Majlis makan bersama yang
diadakan turut mencerminkan
penghargaan pihak pengurusan
terhadap komitmen pekerja,
selain menjadi platform bagi
memupuk hubungan yang lebih
erat, semangat kekitaan dan
komunikasi dua hala yang lebih
berkesan.

LAWATAN PENGURUSAN PERLADANGAN KE
LADANG GUGUSAN PAITAN

MEDICAL SURVEILLANCE DAN AUDIOMETRIK 2026

PAITAN, 20 April 2026 -
Program Medical Surveillance
dan Audiometrik bagi tahun
2026 telah dilaksanakan bagi
memantau tahap kesihatan
pekerja serta menjalankan
pemeriksaan pendengaran,
khususnya kepada pekerja
yang terdedah kepada risiko
kesihatan dan bunyi bising di
tempat kerja.

Program ini bertujuan
memastikan kesihatan pekerja
sentiasa dipantau secara
berkala selaras dengan
keperluan keselamatan dan
kesihatan pekerjaan.
Pemeriksaan yang dijalankan
membantu mengenal pasti
sebarang tanda awal masalah
kesihatan atau gangguan
pendengaran supaya tindakan

dan tanah digunakan bagi
menilai keadaan tanaman
serta keperluan agronomi.

Pelaksanaan program ini turut
memerlukan kerjasama pihak
ladang bagi menyediakan
pekerja bantuan sepanjang
kerja pengambilan sampel
dijalankan supaya proses
teknikal dapat disiapkan
mengikut jadual yang
ditetapkan.

8

DRONE MAPPING & SAMPLING PEMANTAUAN
KAWASAN BERNILAI
PEMULIHARAAN
TINGGI

PAITAN, Mei 2026 – Lawatan
HCV telah dijalankan bagi
menilai dan memantau
kawasan bernilai pemuliharaan
tinggi di Ladang Labuk Sugut
dan Ladang Mutiara Ledang,
termasuk semakan kawasan
sensitif, biodiversiti dan
pematuhan pengurusan alam
sekitar.

Program lawatan ini
melibatkan sesi pembukaan,
pemeriksaan kawasan ladang,
semakan rekod serta penilaian
lapangan bagi memastikan
kawasan HCV dikenal pasti,
dipantau dan diurus dengan
baik mengikut keperluan
pemuliharaan.

Lawatan turut memberi
tumpuan kepada aspek
perlindungan kawasan
riparian, habitat hidupan liar,
kawasan sensitif serta langkah
kawalan bagi mengurangkan
risiko gangguan terhadap alam
sekitar. Sesi penutupan telah
dijalankan bagi
membincangkan dapatan
lawatan dan tindakan susulan
yang perlu dilaksanakan.

PAITAN, 27 April 2026 –
Program Mapping dan
Sampling Ladang Gugusan
Paitan telah dijalankan bagi
melaksanakan kerja
pemetaan semula ladang
menggunakan dron serta
pengambilan sampel daun
dan tanah untuk tujuan
semakan data operasi ladang.

Program ini bertujuan
mengemaskini maklumat
ladang seperti kiraan pokok
sawit, keluasan kawasan
serta data berkaitan operasi
ladang. Aktiviti penerbangan
dron membantu mendapatkan
gambaran kawasan secara
lebih menyeluruh, manakala
pengambilan    sampel    daun

PENGUKUHAN PEMATUHAN MSPO
PAITAN, Mei 2026 – Audit
Dalaman MSPO telah
dijalankan bagi menilai tahap
pematuhan ladang terhadap
keperluan pensijilan MSPO
melalui semakan dokumen,
rekod operasi dan
pelaksanaan amalan ladang
mampan.

Audit ini bertujuan
memastikan semua rekod dan
dokumen berkaitan operasi
ladang disediakan dengan
lengkap, teratur dan selaras
dengan kehendak MSPO.
Semakan turut melibatkan  
aspek  pengurusan adang,
kebajikan pekerja,
keselamatan pekerjaan, alam
sekitar serta pelaksanaan

prosedur kerja di lapangan.
Melalui audit dalaman ini,
sebarang kelemahan atau
ruang penambahbaikan dapat
dikenal pasti lebih awal
sebelum audit rasmi
dijalankan. Tindakan
pembetulan dan
penambahbaikan seterusnya
dapat dilaksanakan bagi
memastikan ladang sentiasa
berada pada tahap
pematuhan yang baik.

BUAT PESAKIT & ASNAF

Agihan bakul makanan kepada pesakit dialisis

Sentuhan Prihatin:

Penghantaran barang farmasi kepada asnaf 

